
					या पानाचे मुद्रितशोधन झालेले आहे
संस्थेच्या संचालिका अनघा घोष म्हणाल्या, “मागच्या भारताच्या सेन्सस्स र्वेमध्ये विकलांगतेच्या सर्वेक्षणात सर्व प्रकारचे विकलांग विचारात घेतले गेले नाहीत. त्यामुळे आकडेवारी बरोबर कशी येणार? दुसरी गोष्ट मुलाखतदार माझ्याशी बोलत होते, तेव्हा मला जाणवलं, की त्यांना दिलेलं प्रशिक्षण पुरेसं नव्हतं. त्यांना शारीरिक विकलांगता कळत होती, पण मानसिक विकलांगता ते विचारात घेत नव्हते."

 

 शेवटी एक महत्त्वाची गोष्ट. मी पुस्तक लिहिताना आपली नीतिमत्ता दुसऱ्यांवर न लादण्याचा कटाक्षाने प्रयत्न केला आहे. व्यक्तीव्यक्तीच्या लैंगिक इच्छा, लैंगिक सुख मिळवण्याचे प्रकार वेगळे. त्यात बरोबर-चूक, चांगले-वाईट, हास्यास्पद-गंभीर, नैतिक-अनैतिक असा मापदंड लावता येणार नाही. प्रत्येकाची लैंगिकता आहे तशी स्वीकारूनच हे पुस्तक मी लिहिले आहे.

  यातील प्रत्येक सत्रावर खूप अभ्यास, लिखाण, संवाद होणं गरजेचं आहे. आपल्याला या विषयातलं बरंच काही माहीत नाही, अजून बरंच काही जाणून घेणं बाकी आहे. आपल्याला अजून बरंच अंतर जायचंय, हे पुस्तक त्या दिशेनं हे टाकलेलं एक छोटं पाऊल. यौवनाच्या उंबरठ्यावर आलेल्या व ओलांडलेल्या प्रत्येक वाटसरूच्या हाती हे पुस्तक लागावं हीच इच्छा.


विशेष टिपणी : या पुस्तकात दिलेल्या माहितीचा उपयोग काही प्रमाणात प्राथमिक माहिती असावी एवढाच आहे. आपल्याला एखादया समस्येचं निदान करता यावं एवढ्यासाठी नाही. तिचं निदान व उपचार अॅलोपथिक डॉक्टरांकडूनच केले जावेत.



- बिंदुमाधव खिरे

		 या पानातील शेवटचा बदल १४ एप्रिल २०२३ रोजी १९:०२ वाजता केला गेला.
	येथील मजकूर हा क्रियेटीव्ह कॉमन्स अट्रीब्युशन/शेअर-अलाईक लायसन्स या अंतर्गत उपलब्ध आहेत;अतिरिक्त अटी लागू असू शकतात.

अधिक माहितीसाठी हे बघा वापरण्याच्या अटी.

